Депутат өңірде

   2018 жылғы 7 шілде




        Шығыс Қазақстан облысы

Парламент Мәжілісі депутаттарының өңірлерге шығу аясында депутат С.Абдрахманов Шығыс Қазақстан облысының Қатонқарағай ауданында болып, кездесулер өткізді. 

Депутат Қатонқарағай ауданының Достық үйінде жұртшылықпен және және этномәдени бірлестіктермен кездесті. Бүгінгі таңда Достық үйінде 7 этномәдени бірлестік жұмыс істеуде. Мұнда музыкалық фольклор және халық шығармашылығы студиялары бар. 

Кездесуде мемлекеттік саясаттың маңызды бағыттарының бірі – қоғамдық келісім мен жалпыұлттық бірлікті нығайту болып табылады, бұл тұрғыда аудан тұрғындарының, Достық үйінің рөлі елеулі және өзекті, делінді. Міндеттеріне сәйкес мекеме Қатонқарағай ауданындағы тарихи-мәдени мұраны зерделеу,  аудан аумағында тұрып жатқан халықтар туралы тарихи-библиографиялық материалдарды басып шығару мәселелерімен айналысады. Сондай-ақ Достық үйі ұлттық-мәдени орталықтары мен қауымдастықтардың жұмысына қажетті ғылыми-әдістемелік және практикалық көмек көрсетіп тұрады, қайырымдылық іс-шараларға қатысады және оның халықаралық байланыстарды нығайтудағы үлесі зор. Кездесуде Президенттің Бес әлеуметтік бастамашылығын іске асыру, халықты жұмыспен қамту, медициналық көмек көрсету және т.б мәселелер көтерілді. Кездесуге Қатонқарағай ауданының басшылығы – әкімі А.Нұрғожин, әкімнің орынбасары Р.Құрмамбаев, «Нұр Отан» партиясы филиалы төрағасының орынбасары  Қ. Садуов және «Достық үйі» КММ-нің директоры Н. Гостеева қатысты. 

